
КОМУНИКАЦИЈА И ПОДИГАЊЕ НА ЈАВНАТА 
СВЕСТ ЗА ЗАЧУВУВАЊЕ НА ПРИРОДАТА
Скоро 12 години Програмата за зачувување на природата (ПЗП) работеше на поддршка на 
релевантните национални и локални власти и засегнати страни за одржливо управување со 
природните ресурси во брегалничкиот слив, зачувувајќи ја нивната единствена биолошка 
разновидност за идните генерации. Од почетокот, добрата комуникација со сите засегнати 
страни беше препознаена како клучен фактор.  Програмата можеше да ги постигне своите 
цели само преку прифаќање од страна на јавноста и постигнување на одреден степен на 
промена во однесувањето кон примена на  практики кои се погодни за природата. Затоа 
беше важно да се разбере перспективата на различните засегнати страни и соодветно да се 
приспособат пораките и активностите за подигање на свеста. Овој Фактограф дава преглед 
на пристапите кои се користеа и добиените резултатите во рамки на ПЗП.

ФАКТОГРАФ 9

„Старото правило во науката е дека ако нешто не е објавено, тоа не постои. Новото 
правило во зачувувањето на природата е дека ако нешто не било соопштено, тоа не 
се случило. Активната комуникација за да се пренесат основните цели и вредности на 
ПЗП беше еден од клучевите за успехот на целата Програма, иако беше предизвик да 
се балансираат потребите на различните засегнати страни. Најголем приоритет 
беше да се  едуцира и да се информира јавноста за значењето на заштитените 
подрачја и руралните области, како и да се поддржи флексибилноста, независноста  и 
одржливоста на локалната заедница“ Кирил Арсовски, биолог, надворешен советник 
за комуникација на теми поврзани со природата.

КЛУЧНИ НАУЧЕНИ ЛЕКЦИИ
	� За сложени програми како што е ПЗП, раниот развој на комуникациска 

стратегија со јасен акционен план, алатки и индикатори, служи како моќна 
поддршка на членовите на тимот во постигнувањето на целите за едукацијата 
и подигање на свеста на засегнатите страни 

	� Целната комуникација со различни групи на засегнати страни игра важна 
улога во поддршката на иницијативите за зачувување на природата. На 
пример, помладите луѓе најдобро се информираат преку социјалните медиуми; 
ангажирањето на инфлуенсерите од социјалните мрежи се покажа како корисна 
алатка  

	� Изразеното присуство на Програмата на локално ниво, вклучувајќи ја и 
локалната проектна канцеларија, го забрзаа процесот на прифаќање од страна 
на различните засегнати страни

	� Создавањето можности за локалните чинители за спроведување  активности 
за одржливо управување со природните ресурси се покажа како добар начин 
за зголемување на јавното знаење, свест и промена на однесувањето

	� Специфичните кампањи, што се спроведуваа за прогласување на заштитени 
подрачја и Натура 2000 подрачја, исто така, претставуваат добро средство за 
едукација и зголемување на јавната свест

	� Редовното спроведување анкети за следење на ефектите од кампањата за 
подигање на јавната свест и користење на резултатите се клучни за успешно 
таргетирање на различни целни групи со користење различни алатки за 
комуникација.

Користејќи ја комуникациската стратегија беа развиени 
различни алатки за комуникација во текот на трите фази 
на ПЗП. Тие беа приспособени на специфичните потреби 
на различни целни групи и усогласени со резултатите од 
истражувањата за подигање на јавната свест и повратните 
информации од партнерите и засегнатите страни. 
Аспектите кои беа земени предвид ја вклучија возраста на 
целната група, нејзините интереси и нејзината локација (на 
пример, некои пооддалечени области од Брегалничкиот 
Регион имаат слаба интернет конекција).

ИНОВАТИВНИ КОМУНИКАЦИСКИ АЛАТКИ РАЗВИЕНИ ВО 
РАМКИТЕ НА ПЗП  

Социјални медиуми (Facebook page, Instagram profile, YouTube). Фејсбук страницата на ПЗП (Со 
грижа до бериќет) е многу популарна, со повеќе од 65 000 следбеници и околу 130 000 месечен 
досег, со континуирана интеракција. Анализите покажуваат дека доминантни следбеници се 
жени на возраст од 35 до 54 год. и мажи на возраст од 35 до 44 год. Во меѓувреме, профилот на 
Инстаграм сè повеќе го користат помладите жени и мажи на возраст до 35 години.

https://www.facebook.com/SoGrizaDoBeriket
https://www.instagram.com/sogrizadoberiket/
https://www.youtube.com/channel/UCPNv1WJjuF8ar5hgDMsM1og/videos

Како алатка за периодично споделување на информации за програмските активности се 
користеше електронски билтен, со промотивни, информативни и раскажувачки написи. 
Вкупно 28 изданија на е-билтенот беа подготвени и дистрибуирани до повеќе од 650 
претплатници, главно институции на национално, регионално и локално ниво, членови на 
граѓански организации, медиуми и други засегнати страни.  

Исто така, за комуникација со пошироката јавност се користеа печатените и електронски 
конвенционални медиуми, ТВ и радио интервјуа, како и организирање  тематски ТВ-дебати, 
за да се привлече вниманието на јавноста во однос на конкретни програмски активности. Во 
текот на целото времетраење на ПЗП беа објавени повеќе од 1 000 релевантни написи во 
различни медиуми.

Веб-страницата на ПЗП www.bregalnica-ncp.mk служи како единствена документациона 
база, каде на едно место можат да се најдат сите релевантни податоци за биолошката 
разновидност и заштита на природата за Брегалничкиот Регион, на македонски и англиски 
јазик. Таа е дизајнирана како платформа со можности за пребарување на сите податоци, 
резултати и документи произведени во рамките на ПЗП. 

Во рамките на Програмата беа подготвени низа едукативни и промотивни видеа наменети за 
различна публика; еден долгометражен филм „Медена земја“ (види подоле) кој беше делумно 
финансиран преку ПЗП.

Промотивни материјали како едукативни магнети, летоци и банери беа подготвени и 
дистрибуирани до пошироката јавност, особено на важните настани. 

Беа организирани локални настани за одбележување на важни датуми, како што се: 
Меѓународниот ден на биолошката разновидност, Денот на Натура 2000, Меѓународниот ден 
на пчелите, Светскиот ден на водата и Меѓународниот ден на пределите.

Фотографија: МЕДФотографија: МЕДФотографија: Светлана ПејовиќФотографија: Светлана Пејовиќ

http://www.bregalnica-ncp.mk

Како иновативна алатка за промоција на резултатите на ПЗП и концептот на одржливост беа 
организирани Инста-тури во Брегалничкиот Регион со учество на инфлуенсери.  

Беа организирани специфични кампањи за да се обезбеди разбирање од страна на 
јавноста и да се промовира прифаќањето на активностите, како што е прогласувањето 
заштитени подрачја или Натура 2000 подрачја.

Мали проекти: како што е детално објаснето во Фактограф број 4, ПЗП обезбеди мали 
грантови за локалните субјекти за реализација на проекти поврзани со подигање на 
свеста за животната средина и зачувување на природата. Комуникацијата со јавноста беше 
специфичен услов на секој грант. Активностите вклучуваа работа со ученици, организирање 
настани и теренски активности за земјоделците, наставниците, членовите на здруженијата – 
со користење на конвенционалните  медиуми, како и промоција преку социјалните медиуми. 

Серија на фактографи (вклучувајќи го и овој) беа подготвени за специфични теми како дел 
од споделувањето на резултатите од Програмата. Насочени кон креаторите на политики и 
потенцијалните донатори, тие ги сумираат клучните научени лекции и даваат практични 
совети за слични иницијативи.

ВАЖНОСТА НА СОЦИЈАЛНИТЕ МЕДИУМИ И ИНСТА-ТУРИТЕ ЗА 
ПРОМОЦИЈА НА РЕГИОНОТ И РЕЗУЛТАТИТЕ ОД ПРОГРАМАТА

Социјалните медиуми се важна алатка 
во денешниот свет за вклученост и 
комуникација со повеќе чинители, 
особено млади луѓе. Иновативниот 
пристап на користење на социјалните 
медиуми во комбинација со приспособени 
тури за корисниците на Инстаграм 
претставуваше проактивен начин за 
промовирање на Брегалничкиот Регион 
во целина, како и за специфичните 
активности на ПЗП. Преку Програмата 
беа организирани пет Инстаграм тури, во 
кои беа вклучени вкупно 18 корисници 
на Инстаграм. Раскажувајќи приказни за 
зачувување на природата и одржливо 
управување со природните ресурси, 
учесниците споделуваа фотографии, 
видеоклипови и лични впечатоци на 
нивните профили на Инстаграм и Фејсбук. 
Тие во просек имаа преку 400 објави на 
секоја тура, привлекувајќи повеќе од 
450 000 прегледи. Додадена вредност 
беше тоа што некои учесници објавуваа 
постови и во електронските медиуми.



5

„Во рамките на Програмата за зачувување на природата во РС Македонија во 
изминатите години беа спроведени бројни успешни проекти. Имав чест и можност 
да бидам поканета како дел од Инста-турите да го запознам источниот дел на 
нашата прекрасна земја и бескрајно сум благодарна за тоа уникатно искуство.
Во изминатите 5-6 години истраживме голем број на природни и културни богатства, 
поминавме доста километри, ги пробавме автентичните специјалитети на 
Брегалничкиот Регион и запознавме многу локални жители кои гордо ја продолжуваат 
традицијата и го чуваат културното и природното наследство преку одговорно и 
одржливо користење на ресурсите. 
Можноста да се биде дел од тимот кој беше избран да го истражува источниот дел 
на нашата земја беше совршен начин да се запознаме со проектите на Брегалничкиот 
Регион и да ги пренесеме преку социјалните мрежи. 
По последната тура, во завршната фаза од проектот, можам да кажам дека сум 
многу задоволна и среќна од резултатите што ги постигнавме. Лично, за себе, 
ќе кажам дека го збогатив моето истражувачко искуство и ги исполнив очите и 
душата со убавина. За сите останати, се надевам дека преку тоа што го споделивме 
инспириравме сè повеќе луѓе да го посетат и истражуваат прекрасниот Брегалнички 
Регион. Бројот на пораки и безброј прашања по секоја тура зборуваат сами за себе“, 
Стефанија Видовски, член на тимот на Инстаграм, октомври 2023 година.

Во насока на подигнување на јавна свест беа спроведени неколку специфични кампањи.

Прогласување заштитени подрачја: Во партнерство со Источниот плански Регион 
во рамките на ПЗП се спроведе специфична кампања за подигање на јавната свест за 
значењето на зачувувањето на природата со користење на слоганот #за луѓето се работи! 
Целта беше да се олесни прифаќањето на потребата од прогласување  делови од Регионот 
како заштитени подрачја од страна на различни засегнати страни (види Фактогрф број 3 
за повеќе информации). Во текот на процесот на прогласување на Осоговските Планини 
и Малешево за заштитени подрачја во 2020 и 2021 година, исто така, беа спроведени две 
посебни специфични кампањи. 

Како специфична алатка за комуникација беа користени препораки од локални поединци 
за да се истакнат придобивките од заштитеното подрачје за локалното население, за сите 
намени на земјиштето во и околу заштитените подрачја.

СПЕЦИФИЧНИ КАМПАЊИ

„Веќе 10 години заедно со моето семејство 
пречекуваме и испраќаме задоволни домашни и 
странски туристи кои доаѓаат во нашата куќа „Етно 
Лесново“. Ако успеавме без заштитено подрачје, 
тогаш верувам дека во рамките на заштитено 
подрачје развивањето на селскиот туризам ќе биде 
уште полесно“, Весна Петрова, сопственичка на 
,,Етно Лесново“, 2019.

Натура 2000: Иако статусот на Натура 2000 подрачјата не е конечен, сè додека  РС  Македонија 
не стане членка на Европската Унија, сепак, важно е да се идентификуваат таквите подрачја од 
меѓународно значење за биолошката разновидност и соодветно да се информира јавноста. 
За таа цел, во текот на 2019 – 2021 година беше спроведена специфична кампања, насочена 
и кон пошироката јавност и специфичните целни групи во Брегалничкиот Регион, користејќи 
ТВ-медиуми, печатени материјали и организација на настани.  

Иако главниот фокус на комуникациските активности на ПЗП беше на регионално и 
национално ниво, значајни достигнувања и искуства беа споделени и на меѓународно ниво 
на разни конференции и конгреси. Тука може да се спомне Меѓународната конференција 
за зелен развој, инфраструктура и технологија (GREDIT), две европски и една светска 
конференција за екосистемски услуги, 7-ми Паневропски состанок со засегнатите страни за 
Меѓувладината платформа за биодиверзитет и екосистемски услуги (IPBES) и многу други. На 
првиот Меѓународен саем за планински иновации организиран од страна на UNEP во 2023 
година во Болзано, концептот на ПЗП за одржлив туризам во и околу заштитените подрачја 
беше избран како еден од осумте финалисти меѓу повеќе од 80 апликанти. Проектниот тим 
на ПЗП учествуваше и на  6-ти Меѓународен конгрес на еколозите, на кој посебна сесија беше 
посветена на Брегалничкиот Регион.

Документарен филм ,,Медена земја“: Јавната свест за овој значаен документарен 
филм беше подигната преку специфични промотивни активности, вклучувајќи специјални 
настани, ТВ-емисии и дизајн на едукативен пакет кој беше дистрибуиран до сите училишта 
во Брегалничкиот Регион.

МЕЃУНАРОДНА ПРОМОЦИЈА И СПОДЕЛУВАЊЕ НА 
ИСКУСТВОТО ОД ПЗП 

Фотографија: Александар АлексовскиФотографија: Александар Алексовски

„Продуциран со поддршка на ПЗП, документарецот „Медена земја“ испраќа моќна 
порака за одржливото и рационално користење на природните ресурси и постигна 
огромен успех. Освои голем број на награди и признанија на филмските фестивали 
ширум светот, вклучувајќи и две номинации за Оскар. Лично за мене, како и за целиот 
тим на Програмата, најзначајна награда беше „Влијание за промена“ доделена 
на Санденс фестивалот. Оваа награда ја потврдува и ја оправдува заложбата на 
целиот тим заедно со авторите на документарецот за подигање на јавната свест и 
поттикнување промени во однесувањето и прекумерното користење на природните 
ресурси што го следи современиот начин на живот, особено во развиените земји, но 
и во земјите во транзиција како што е нашата. Драго ми е што главните пораки на 
„Медена земја“ се проширија низ целиот свет и особено ми е драго што вредностите 
и пораките на филмот се дел од образовниот процес на младите од нашата земја“, 
Марјана Шушлеска, тим лидер, ПЗП.

ДОКУМЕНТАРЕН ФИЛМ „МЕДЕНА ЗЕМЈА“
Овој филм ја доловува приказната за последната жена-одгледувачка на диви 
пчели во Европа, чија егзистенција зависи од собирањето мед од дивите пчели. 
Свесна за деликатната еколошка рамнотежа помеѓу земањето доволно мед за 
себе и оставањето доволно за пчелите, таа смета дека нејзиниот начин на живот е 
загрозен од номадско семејство кое доаѓа и ги занемарува сите еколошки принципи. 
Приказната за „Медната земја“ се одвиваше додека се снимаа други активности на 
ПЗП. Препознавајќи ја важноста на она што се случува, ПЗП ја поддржа подготовката 
и продукцијата на документарниот филм, како и организацијата на промотивни 
настани. 
„Медена земја“ освои повеќе од 40 награди ширум светот и беше номиниран за Оскар 
во две категории, ширејќи универзална порака за правилно и одржливо користење 
на природните ресурси.

Истражувања за мислењето на јавноста се спроведуваа на секои  две години, за да се добијат 
квантитативни податоци за влијанието на комуникациските активности и конкретните 
програмски активности врз јавната свест на клучните чинители во врска со зачувувањето на 
природата. Анкетите беа спроведени на репрезентативен примерок од околу 600 испитаници 
од Брегалничкиот Регион, распределени по пол, возраст, етничка припадност, место на 
живеење (урбано/рурално) и образование. Резултатите покажаа дека има јасно зголемување 
на јавната свест за вредноста на природата и нејзиното одржливо користење во периодот на 
работењето на ПЗП. Свесноста беше околу 30 % во 2012 година, на почетокот на фаза 1 на ПЗП; 
до крајот на излезната фаза кон крајот на 2023 година достигна 68,5 %. Скоро сите испитаници 
го искажаа своето мислење дека зачувувањето на природата е поврзано со подобрување на 
условите за живот, односно  тоа е важно за здравјето на луѓето и подобар квалитет на живот.

СЛЕДЕЊЕ И ЕВАЛУАЦИЈА НА ЕФЕКТИВНОСТА НА 
КОМУНИКАЦИЈАТА 

Стапката на успех може да се припише на:

• Адаптирање на кампањите за подигање на 
свеста и програмските активности врз основа на 
резултатите од анкетите/извештаите 
• Користење на комуникациските алатки скроени 
во согласност со потребите и перцепциите на 
локалното население и клучните засегнати страни, 
вклучувајќи промоција преку социјални медиуми, 
организација на Инстаграм тури и продукција на 
тематски или промотивни видеа и
• Отворање на Едукативниот центар за зачувување 
на природата во с. Негрево, како уникатен објект 
за едукација и зголемување на јавната свест во 
државата.  

Фотографија: Евгенија КрстевскаФотографија: Евгенија Крстевска

ПРАКТИЧНИ СОВЕТИ

Овој фактограф е изработен од Јасминка Пашалиска Андоновска, координатор на локални активности на ПЗП, Цветан 
Николовски, програмски советник на ПЗП и Марјана Шушлеска, тим лидер на ПЗП, сите од „Фармахем“, по консултации со 
мноштво чинители на ПЗП, вклучувајќи ги и оние што се наведени во текстот. Џејн Картер, виш советник, Управување со 
природни ресурси во „Хелветас“ даде поддршка во уредувањето. За повеќе информации ве молиме контактирајте нè на  
farmahem@farmahem.mk.

Програмата за зачувување на природата (ПЗП) во РС Македонија е проект на Швајцарската агенција за развој и соработка 
(SDC). Во првата фаза беше спроведена од „Хелветас“, во партнерство со „Фармахем“, а потоа во втората и третата фаза 
од „Фармахем“, со поддршка од „Хелветас“. Вкупното ефективно времетраење на проектот е 11 години (2012 – 2023).

	� Подготовете комуникациска стратегија уште на почеток на имплементација на 
програмата, со идентификување на клучните засегнати страни и развивање на 
најефективни алатки за комуникација за да се дојде до нив. Планирајте соодветни 
пораки во клучните моменти и користете повратни информации од овој процес за 
да останете фокусирани на целите на програмата.

	� Обезбедете соодветен буџет за комуникација и назначете одговорно лице за 
комуникација од членовите на тимот. Доколку е можно во рамките на буџетот, 
ангажирајте професионална агенција за управување со социјалните медиуми.

	� Развијте иновативни алатки за комуникација за да допрете до младите луѓе, барајќи 
нивно активно вклучување во ширењето  пораки до нивните врсници.

	� Приспособете ги комуникациските алатки соодветно за да допрете до конкретни 
клучни засегнати страни и локалното население кои имаат ограничен пристап до 
интернет и останати медиуми.


